
Shri Nandikeshapancharatnamalika Stuti

శ్రీనన్దికేశపఞ్చరత్నమాలికాస్తుతిః 

నమజ్జనాఖిలాశుభాశుశుక్షణిం  నగస్థితం
నగేన్ద్రజాపతిప్రియం   నరాశభఙ్గవిక్రమమ్   ।

నితాన్తమీశసన్నిధౌ చ భక్తవర్గసన్నుతం
నమామి నన్దికేశ్వరం  శిలాదజం గణేశ్వరమ్ ॥ ౧॥

దిగీశ్వరార్చితాఙ్ఘ్రి  పఙ్కజాతమద్భుతాకృతిం
నితాన్తశమ్భునర్తనాత్తమద్దలం  వృషాననమ్ ।

దివాకరక్షపేశవహ్ని లోచనత్రయోజ్జ్వలం 
నమామి నన్దికేశ్వరం  శిలాదజం గణేశ్వరమ్ ॥౨॥

పురా హి జాతు రక్షసామధీశ్వరం స్వమాననం
హసన్తమీక్ష్య కోపతః శశాపయో వృషేశ్వరః ।

తథైవ  విష్ణువాహనః  ప్రశిక్షితశ్చ  లీలయా
నమామి నన్దికేశ్వరం  శిలాదజం గణేశ్వరమ్ ॥ ౩॥

ముధా పరో ముకున్ద ఏవ సర్వదేవతాస్వితి
ప్రజల్పయన్తమగ్రతో   మునిం పరాశరాత్మజమ్ ।

క్రుధా  స్వకీయహుఙ్కృతేరశిక్షయచ్చయోగిరాట్
నమామి నన్దికేశ్వరం  శిలాదజం గణేశ్వరమ్ ॥ ౪॥

ముహుర్ముహుర్జపన్వరం  పరం చ రౌద్రమాదరాత్
అవాపయో మహేశ్వరాశ్చ నిత్యనిర్వికల్పతామ్ ।

సుకేతుతాం ప్రవాహతాం  గణేశతాం చ సామ్యతాం
నమామి నన్దికేశ్వరం  శిలాదజం గణేశ్వరమ్ ॥ ౫॥

సుపఞ్చరత్నమాలికామిమాం పఠన్తి యే నరాః
సుపుత్రమిత్రభృత్యధాన్య   సత్కలత్రసమ్పదః  ।

అరోగతాం చయోగసిద్ధిమప్యహో  యదీప్సితం
సమృద్ధిమప్యయాచితం  భజన్తి వాగ్విలాసతామ్ ॥౬॥

శ్రీనన్దికేశపఞ్చరత్నమాలికాస్తుతిః 

ఇతి శ్రీశఙ్కరభగవత్పాదవిరచితా  శ్రీనన్దికేశపఞ్చరత్నమాలికాస్తుతిః   సమాప్తా ।

